
O exame consta de 4 preguntas obrigatorias: a primeira de resposta única e as tres seguintes con 
posibilidade de elección entre apartados. 
 
PREGUNTA 1. A SUSTENTABILIDADE DO MEDIO FÍSICO EN ESPAÑA. (2,5 puntos) 
Analice e responda as seguintes cuestións:  
 
Vostede está especializado/a en Xeografía física e ambiental e é convidado/a a participar como experto/a 
español/a en recursos hídricos nun Cumio Europeo sobre Cambio Climático e Auga. A organización solicítalle 
a elaboración dun informe xeográfico que permita aos representantes europeos comprender como se 
distribúen os recursos hídricos en España, cales son os principais problemas e conflitos relacionados coa auga 
e a súa escaseza, e en que medida se pode mellorar a súa xestión no futuro. 
Para iso debe apoiarse nos mapas e gráficos que aparecen a continuación. 
 
 
 
 
 
 
 
 
 
 
 
 
 
 
 
 
 
         
 
 
Figura 1. Fonte: Editorial Anaya. Datos do INE 
 
                                                                                                              Figura 2. Fonte: Editorial Anaya 
 
No informe deben desenvolverse os seguintes aspectos: a) factores físicos que condicionan os recursos 
hídricos que se indican na figura 2 (1 punto); b) pautas de consumo e riscos relacionados coa 
sobreexplotación dos recursos hídricos (1 punto); c)  solucións sostibles para xestionar estes recursos (0,5 
puntos). 
 
PREGUNTA 2. ORDENACIÓN DO TERRITORIO NO ENFOQUE ECOSOCIAL E ECONÓMICO. (2,5 puntos) 
Responda un dos dous apartados seguintes: 
 
2.1.  Indique as problemáticas expostas no seguinte texto en relación co tipo de turismo (1,5 puntos). Sinale 
outros modelos de turismo alternativos (1 punto) 
            

“O verán é o pico turístico en países do sur de Europa, como España. Porén, tamén é cando máis se manifestan 
os residentes das principais cidades de destino contra os impactos da masificación dos visitantes. (…) O 
turismo masivo tamén causou impactos negativos para as poboacións locais e o medio ambiente. (…) O 
turismo de masas… deu lugar a un debate cada vez máis estendido en torno aos impactos do turismo e aos 
modelos de cidade, sobre todo coa reapertura despois da pandemia.”   

José Manuel Cuevas (2024): “¿Qué es la turismofobia?” El Orden Mundial. 
 



 
 

2.2. Identifique os tipos de documentos presentados nas figuras 3 e 4 (1 punto), e analice a situación 
demográfica actual de España, explicando as características e consecuencias da súa estrutura (1,5 puntos) 
 
 
 
 
 
 
 
 
 
 
 
 
 
 
 
Figura 3. Fonte: España en cifras 2025 (INE)                                                          Figura 4.       

 
PREGUNTA 3. ORDENACIÓN DO TERRITORIO NO ENFOQUE ECOSOCIAL E ECONÓMICO. (2,5 puntos) 
Responda un dos dous apartados seguintes: 
 
3.1. Identifique o tipo de paisaxe urbana representada na figura 5 (0,5 puntos). Describa as súas principais 
características morfolóxicas e analice os retos aos que se enfronta este sector da cidade. (2 puntos) 
 
 
 
 
 
 
 
 
 
 
 
 
 
                                                                                                                   Figura 6. Paisaxe industrial de Vitoria-Gasteiz  
                                                                                                                  Fonte: https://parke.eus/campus/vitoria-gasteiz/ 
 Figura 5. Vitoria-Gasteiz. Fonte: Google Earth                           
 
3.2. Identifique o tipo de paisaxe industrial representada na figura 6 (0,5 puntos). Describa as súas 
características principais e analice a importancia económica para as cidades e o territorio nas que se asentan 
este tipo de actividades (2 puntos). 
                                                                                             
PREGUNTA 4. VOCABULARIO XEOGRÁFICO ESPECÍFICO. (2,5 puntos, 0,5 por concepto) 
Defina cinco dos dez seguintes conceptos. Achegue, se procede, un exemplo significativo da España actual. 
 
1. Sistema de Información Xeográfica (SIX); 2. G20; 3. Comunidade Autónoma; 4. BREXIT; 5. Meseta; 6. 
Barlovento; 7. AMOC; 8. Enerxías renovables; 9. Denominación de orixe; 10. Economía colaborativa 
(economía circular). 


